
Năm hơrơi 
dơlhơu tơ pơnuaĭ
pơjŭm 'bơ̆ng Nau-Găn, Yàng 
Jêsu truh tơ 'Bethani, plơi 
Lasarơ dò, la mơnih Pô
hũ ngă hơdiŭ wơ̆ mư̆ng 
pơnuaĭ mơtai. Mari mă sa 
khàr mơñà 'bơu bơlhơu sơ̆ng 
c̆ơk-màng biă, lŭ tơkai Yàng 
Jêsu, sơ̆ng mă 'bù drơi bloh uă. 
Abih sa boh sàng 'bơu bơlhơu mơñà nư̆n. 



Juđa Iskariôt, sa aràng lăm sa-pluh 
dua aràng mơnih tơdi-tơdài, truh 
tòm du mơnih gơnuăr apăn-akŏ
pơyă phơ̆n duh-dơlbăt, tô pơblơ̆
jào Yàng Jêsu tơ buơl guñu. 
Mơhư̆ yơu nư̆n buơl guñu 
sờh biă, sơ̆ng đờm pơguăn 
brơi tơ ñu priă. 
Nư̆n Juđa duah 
tŭ hơnàn-siàm 
tô jào Pô.



Du mơnih tui-mơgru ngă iơŭ yơu 
pơnuaĭ Yàng Jêsu hũ đờm pơđăr, 
bloh rơc̆ăng pồ pơnuaĭ pơjŭm 'bơ̆ng 
Nau-Găn. Tŭ dò 'bơ̆ng, Yàng Jêsu mă
pah, ưnjơmừn, bloh nư̆n 'bĕt brơi tơ 
du mơnih tui-mơgru, sơ̆ng đờm: “Mă
bĕ sơ̆ng 'bơ̆ng. Ni la rùp-phàp Kơu.” 
Pô kŭng mă c̆uàn, ưnjơmừn, bloh nư̆n 
brơi tơ du mơnih tui-mơgru, 
sơ̆ng đờm: “Abih yàu 
aràng mơñŭm bĕ. 
Kơyoa ni la drah 
Kơu, drah pơnuaĭ
pơguăn-pơđoàn, hũ
tuhtơbiă tơ lô mơnih hũ
anĭt toh-luơi glài-sơnoh.”



“Ơ Simôn, Simôn! Kơmlài Satăn hũ yòng gơnuăr tô
pơlòng-ơñiai buơl guhã yơu aràng tơpơi pruh bơdai. 
Bloh Kơu hũ iơu-lài tơ hã, tô hã 'buh lơhiă pơnuaĭ
pa ̆ng-tui. Yơu nư̆n, hơdơi tŭ hã gài mơrai wơ̆, ngă bĕ tơ 
buơl adơi-ai drơi pràn-kơjăp pơnuaĭ păng-tui.”



Pier đờm sơ̆ng Pô: “Ơ Yàng, dơlhă hũ rơcă̆ng lờih 
hơtai-hơtiàn tô nau sơ̆ng Yàng, yah păl kŏng 
jàm-krơ̆ halài păl kŏng mơtai sơ̆ng Yàng.” Yàng Jêsu 
đờm: “Ơ Pier, Kơu đờm tơ hã thơu, hơrơi ni, dơlhơu 
tŭ mơnŭ kơ-iòk, hã rơŭ klơu amăng đờm kơmlah 
la hã 'buh thơu Kơu!”



Hơdơi mư̆ng nư̆n, Yàng Jêsu 
sơ̆ng du mơnih tui-mơgru 
nau truh sa anih angăn 
la Getsemane. Pô đờm 
sơ̆ng buơl guñu: “Dò guh 
bĕ tơ anih ni, lăm tŭ Kơu 
nau iơu-lài tơ gah dih.”
Pô đờm: “Aba, khoai Ama, 
Ama hũ rơgơi ngă jiơ̆ng 
abih tơgrơ̆ bruă. Yòng Ama 
suă c̆uàn ni klàh mư̆ng Anà, 
bloh 'buh tui hơtai Anà
khiăng, bloh tui hơtai 
Ama khiăng.” 



Yơu nư̆n, Juđa ba sa tơrpuơl lĭng găm sơ̆ng du mơnih 
dò tơ ala gơnuăr du mơnih gơnuăr apăn-akŏ pơyă phơ̆n 
duh-dơlbăt sơ̆ng mơnih Pharisi, 
apăn apui đèng, apui sơnuh, sơ̆ng 
đào-sơdrà truh tơ anih nư̆n. Sa 
aràng lăm tơrpuơl buơl guñu 
tă hơlŭn-hơlă mơnih gơnuăr
prŏng apăn-akŏ pơyă phơn̆ 
duh-dơlbăt kloh tơnia gah 
hơnuă. Bloh Yàng Jêsu đờm: 
“Luơi, juơi ngă tra!” Sơ̆ng Pô
rơwơ̆ tơ tơnia mơnih 
hơlŭn-hơlă nư̆n sơ̆ng 
pơsồ-pơsaih tơ ñu. 



Buơl guñu mă Yàng Jêsu sơ̆ng ba Pô nau; buơl guñu 
ba Pô truh tơ sàng mơnih gơnuăr prŏng apăn-akŏ
pơyă phơ̆n duh-dơlbăt. 
Pier nau tui Pô đoh-đoh. 
Buơl guñu c̆uh apui 
tơkrah 'blàng, bloh nư̆n 
dò guh sơ̆ng gơŭ, Pier
kŭng dò guh sơ̆ng
buơl guñu rơi. 



Sa aràng lăm du mơnih 
hơlŭn-hơlă mơnih 
gơnuăr prŏng apăn-akŏ
pơyă phơ̆n duh-dơlbăt, 
hũ gơŭ-găn sơ̆ng mơnih 
bloh Pier tă kloh tơnia, 
đờm: “Dơlhă sơdơr̆, 
rùp-phŭn dơlhă hũ 'buh 
kơi lăm anih apùh găm sơ̆ng 
mơnih nư̆n rơi, iơŭ ơu?” Pier 
đờm kơmlah sa amăng tra wơ̆; 
tŭ nư̆n mư hũ săp mơnŭ kơ-iòk.
Pier nau tơbiă tơ agàh sơ̆ng 
hia-c̆ŏ pơđì-pơđoa biă.



Tŭ nư̆n, abih tơrpuơl mơnih lô tơgồ
dơ̆ng, ba Yàng Jêsu truh tơ anaŭ
Pilat. Pilat tơnia Pô: “Hã hũ iơŭ la 
Pơtau buơl làng Juđa ơu?” Yàng 
Jêsu đờm sơđồ: “Iơŭ
yơu kơi đờm.” Pilat 
khiăng toh-tơleh Yàng 
Jêsu, nư̆n đờm sơ̆ng buơl 
làng sa amăng tra wơ̆. Bloh 
buơl guñu kừ driau kơmrào 

prŏng: “Pơ̆ng ñu tơ kơyơu pơkăl! 
Pơ̆ng ñu tơ kơyơu pơkăl!” 



Pilat jào Yàng Jêsu tơ buơl 
guñu, tô ba nau pơ̆ng tơ kơyơu 
pơkăl. Yơu nư̆n, guñu mă Pô
sơ̆ng ba nau. Yàng Jêsu glăm 
kơyơu pơkăl nau truh tơ sa anih 
angăn la Brò Akŏ, ia Hebrơ 
angăn la Gôgôtha. 



Tơ anih nư̆n, buơl guñu pơ̆ng Pô lăm 
kơyơu pơkăl. Hũ dua aràng mơnih pơkơ̆n 
kŭng kŏng pơ̆ng lăm kơyơu 
pơkăl yơu Pô; sa aràng 
gah ni sơ̆ng sa 
aràng gah dih, 
dò Yàng Jêsu 
nư̆n tơkrah. 



Ia-hơrơi tơbiă jiơ̆ng kơnăm, sơ̆ng khăn dơrnìng lăm sàng 
duh-dơlbăt tơrhĕt găn tơkrah jiơ̆ng dua. Yàng Jêsu iơu 
prŏng săp lài: “Ơ Ama, Anà yòng 
jào bơngă-joa Anà lăm tơngàn 
Ama!” Hơdơi tŭ đờm yơu 
nư̆n, Pô kloh suàn.



Tŭ nư̆n la hơrơi Rơc̆ăng Dơlhơu, nư̆n 
la hơrơi dơlhơu tơ hơrơi sa'bat; tŭ
glai diơŭ bơjơ, hũ sa aràng 
mơnih angăn la Jôsep, dò
lăm plơi-prŏng Arimathe,
sa aràng mơnih hũ c̆ơ 
la prŏng-màng lăm 
Tơrpuơl Gơnuăr 
Apăn-Akŏ, 

sơ̆ng kŭng la 
mơnih sơđaŭ
kraŭ-c̆àng lơgăr 
Yàng Pô Lơngì. 



Ñu hĭl-pràn hơtai-hơtiàn truh tòm sơn̆g 
Pilat tô yòng mă rùp atơu Yàng 
Jêsu. Jôsep blơi sa blah bơ-yài 
lơmŭn, apa ̆n rùp atơu Pô
trŭn mư̆ng kơyơu pơkăl, 
mă bơ-yài lơmŭn nư̆n 
pơpò wơ̆, bloh nư̆n 
apăn daŭ lăm sa 
boh kŭt atơu hũ

phàt lờih lăm tơli 
pơtơu prŏng. Ñu 
kŭng pơrlơ̆ sa boh 
pơtơu kơdrơ̆ bơbah 
kŭt atơu wơ̆. 



Hơrơi hơdơi, nư̆n la hơdơi 
Hơrơi-Rơc̆ăng tơ pơnuaĭ
pơjŭm 'bơ̆ng, du mơnih 
gơnuăr apăn-akŏ pơyă
phơ̆n duh-dơlbăt 
gămsơ̆ng du 
mơnih Pharisi, ...



... ba gơŭ truh tòm Pilat, 
sơ̆ng đờm: “Ơ pô, buơl 
dơlhă sơdơ̆r mơnih lơ̆r 
pơ̆ng-gơla ni tŭ dò
hơdiŭ hũ đờm: ‘Hơdơi 
klơu hơrơi Kơu rơŭ
hơdiŭ wơ̆.’”



Yơu nư̆n, buơl guñu nau, 
tơ̆m 'băng-kì tơ boh
pơtơu kơdrơ̆ bơh 'băng 
kŭt, sơ̆ng c̆ĕ buơl lĭng 
kraŭ-khiă nĭ-nùn biă.



Hơdơi hơrơi sa'bat, la hơrơi c̆ơmrừp 
lăm sa tơjuh, tŭ sơđaŭ dò
rìng-rìng ờm, Mari Mađơlen 
sơ̆ng Mari pơkơn̆ truh 
rơwăng c̆ơ kŭt. 
Mơre-mơro hũ pơnuaĭ
tơtuơ̆n-mơgơi lơ̆n 
tơnah pràn sơtăng 
biă; kơyoa sa 
               aràng

mơnih gơdrưh Yàng 
mư̆ng lơngì trŭn, truh plơ̆
boh pơtơu tơbiă, sơ̆ng dò
guh tơ ngŏ. Du mơnih lĭng 
kraŭ-khiă huơĭ-kơđa biă, 
kơtơ̆ drơi sơ̆ng tơbiă jiơn̆g 
yơu mơnih mơtai. 



Bloh mơnih gơdrưh đờm sơ̆ng du 
mơnih kơmơi nư̆n lài: “Juơi huơĭ, 
kơyoa kơu thơu buơl guhã
duah Yàng Jêsu, la Pô hũ
kŏng pơ̆ng tơ kơyơu 
pơkăl. Pô 'buh dò tơ 
anih ni ơu, Pô hơdiŭ
wơ̆ bơjơ, yơu 

pơnuaĭ Pô hũ đờm. 
Truh bĕ c̆ơ anih 
Po ̂ hũ đih. 



Dua aràng mơnih kơmơi nư̆n 
tơmbah-tơmbàn tơbiă mư̆ng kŭt, 
găm huơĭ găm sờh-sài biă, đuaĭ
nau akhàn pơthơu tơ du mơnih 
tui-mơgru Pô. Ni, Yàng Jêsu tòm 
buơl guñu sơ̆ng đờm: “Siàm 
drơi buơl anà!” Buơl guñu 
truh jĕ, kwăr tơkai Pô, sơ̆ng 

                ĕ-dơlbăt Pô.



Hơdơi mư̆ng nư̆n wơ̆, Yàng Jêsu tơbiă pơ'buh tơ 
sa-pluh sa aràng mơnih tui-mơgru lăm tŭ buơl guñu 
dò huă 'bơ̆ng. Pô puaĭ buah buơl guñu mư̆ng pơnuaĭ

'buh păng-tui sơ̆ng kră-khăng hơtai-hơtiàn, kơyoa 
buơl guñu 'buh păng-tui du mơnih hũ 'buh Pô hơdơi 

tŭ Pô hơdiŭ wơ̆. Hơdơi tŭ đờm tơgrơ̆ pơnuaĭ nư̆n sơ̆ng 
du mơnih tui-mơgru, Yàng Jêsu hũ rò-đì tơ ngŏ lơngì

sơ̆ng dò guh tơ gah hơnuă Yàng Pô Lơngì. 

Kơyoa Yàng Pô Lơngì anĭt-rơnăm 
dun-ya, tơ̆l truh hũ brơi Anà Sa Pô, tô

aràng sơi păng-tui Anà nư̆n 'buh 
kơđòng roh-rui mơtai lơhiă, bloh 

hũ pơnuaĭ hơdiŭ
rài pơdò rài. 



Rôma 3:23
Kơyoa abih tơgrơ̆ mơnih hũ ngă glài-sơnoh, lơhiă thĭt 

pơnuaĭ màng-kơc̆rà Yàng Pô Lơngì. 

Rôma 6:23
Kơyoa priă-blàn bloh glài-sơnoh c̆iŭ tơ aràng, la pơnuaĭ

mơtai; bloh pơnuaĭ brơi-soh mư̆ng Yàng Pô Lơngì la pơnuaĭ
hơdiŭ rài pơdò rài lăm Yàng Jêsu Krist, Yàng buơl gudrơi.

Hebrơ 9:27
Tui yơu hũ ngă-nìn tơ jơi anà mơnih păl mơtai sa amăng, 

bloh nư̆n kŏng c̆ahrơña. 



Ephêsô 2:8,9
Nư̆n la gơnừm tơ pơnuaĭ anĭt-brơi-soh, kơyoa pơnuaĭ

păng-tui, bloh buơl adơi-ai hũ dŏng-pơklàh, pơnuaĭ nư̆n 
'buh iơŭ truh mư̆ng buơl adơi-ai, bloh la sa pơnuaĭ brơi-soh 

mư̆ng Yàng Pô Lơngì, kŭng 'buh iơŭ kơyoa bruă buơl 
adơi-ai ngă, tô 'buh aràng sơi hũ rơgơi 

yeh-drơi pơglòng-rùp. 

Rôma 10:9,10
Yơu nư̆n, yah kàng adơi-ai akhàn-tơbiă Yàng Jêsu la Yàng, 

sơ̆ng hơtai-hơtiàn adơi-ai păng-tui lài Yàng Pô Lơngì hũ
ngă tơ Pô mư̆ng pơnuaĭ mơtai hơdiŭ wơ̆, nư̆n adơi-ai rơŭ hũ

dŏng-pơklàh. Kơyoa aràng sơi păng-tui lăm hơtai-hơtiàn 
nư̆n hũ angăn la rĭng-tơpă, sơ̆ng kơyoa kàng đờm ngă grơh 

bloh hũ pơnuaĭ dŏng-pơklàh. 



Jăng 3:16,17
Kơyoa Yàng Pô Lơngì anĭt-rơnăm dun-ya, tơ̆l truh hũ brơi 
Anà Sa Pô, tô aràng sơi păng-tui Anà nư̆n 'buh kơđòng 
roh-rui mơtai lơhiă, bloh hũ pơnuaĭ hơdiŭ rài pơdò rài. 

Kơyoa Yàng Pô Lơngì hũ pơđăr Anà Pô truh dun-ya, 'buh 
iơŭ tô c̆ahrơña dun-ya, bloh tô dun-ya gơnừm tơ Anà

nư̆n bloh hũ dŏng-pơklàh. 

I Jăng 5:11-13
Ni la pơnuaĭ ngă grơh: Yàng Pô Lơngì hũ brơi pơnuaĭ hơdiŭ

rài pơdò rài tơ buơl gudrơi, sơ̆ng pơnuaĭ hơdiŭ ni dò lăm 
Anà Pô. Aràng sơi hũ Pô Yàng Anà nư̆n hũ pơnuaĭ hơdiŭ; 
aràng sơi 'buh hũ Anà Yàng Pô Lơngì nư̆n 'buh hũ pơnuaĭ
hơdiŭ. Dơlhă wă du pơnuaĭ ni tơ buơl adơi-ai, la du mơnih 
păng-tui lăm angăn Anà Yàng Pô Lơngì, tô buơl adơi-ai 

thơu lài buơl adơi-ai hũ pơnuaĭ hơdiŭ rài pơdò rài.

